Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du, jakitekoa zer aurreikuspen duen Nafarroako Gobernuak, uztailaren 12ko 9/2013 Errege Dekretua onesteak energia fotovoltaikoaren ekoizpenaren BEZagatiko diru-bilketan izanen duen eraginari dagokionez (PES-166). Hauxe erantzun dio Nafarroako Gobernuko Ekonomia, Ogasun, Industria eta Enpleguko kontseilariak:

1. Ezin da zenbatetsi uztailaren 12ko 9/2013 Errege Dekretuak BEZagatiko diru-bilketan izanen duen eragina, ezin direlako iragarri energia fotovoltaikoaren ekoizleen hurrengo bost urteetako BEZ jasanaraziaren eta BEZ kengarriaren oinarriak.

2. Nolanahi ere, ERANSKINEAN 2007tik 2011ra bitarteko zergaldietako BEZaren datu multzokatuak jaso dira. Bertan ageri da jarduera ekonomikoen gaineko zergaren epigrafe bakar batean alta emanda dauden pertsona fisikoei eta sozietate irregularrei (errenta-eratxikipenaren araubideko entitateak) “zergaldian ateratzen zaien kuota” (BEZaren aitorpenetako 61 laukia). Jarduera ekonomikoen gaineko zergaren edo lizentzia fiskalaren epigrafe hori tarifen 1. ataleko “151.4” epigrafea da (Aurreko epigrafeetan zehaztu gabeko energiaren ekoizpena, energia eolikoa, eguzki energia, e.a.).
Hori dela eta, ohartarazi behar da aitortzaileak BEZaren kargapeko jarduera bat baino gehiago egiten dituenean BEZaren aitorpenaren kodifikazioan ezin dela bereizi kuota bakoitza zein jarduerari dagokion. Kodetutako kuota jarduera guztiei dagokien kuota da.
Ondorioz, aurkeztu diren datuak energia fotovoltaikoaren ekoizleetako batzuei bakarrik dagozkie: BEZaren kargapeko beste jarduerarik egiten ez dutenei. 
Ez datoz bat, beraz, parlamentari berak PFEZari buruz aurkeztutako galderari erantzunez egindako ustiapenarekin. Azken zerga horretan, aurkeztu diren datuak PFEZaren aitorpenetan energia fotovoltaikoa ekoizten dutela jarri duten guztiei dagozkie, berdin da beste jardueraren bat egiten duten ala ez.
Hori guztia jakinarazten dizut Nafarroako Parlamentuko Erregelamenduaren 194. artikulua betez.

Iruñean, 2013ko azaroaren 11n

Ekonomia, Ogasun, Industria eta Enpleguko kontseilaria: Lourdes Goicoechea Zubelzu

	BEZa

	Pertsona fisikoak eta sozietate irregularrak
JEZean 1 151.4 epigrafea jarri dute
EZ DUTE BESTE JARDUERARIK

	 
	Aitortzaileen 
kop.
	61 laukiko zenbatekoa

	2007
	       2.756   
	-  10.979.802,81   

	2008
	       3.746   
	-  17.696.609,80   

	2009
	       3.770   
	      5.250.757,20   

	2010
	       3.784   
	      5.710.158,43   

	2011
	       3.789   
	      5.916.415,66   


